
   No  								                                 §        ¦     	                          2019        
                                                                     
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ                             
    ԵՎ ՍՊՈՐՏԻ ՆԱԽԱՐԱՐԻ 2019 ԹՎԱԿԱՆԻ ՀՈՒՆԻՍԻ 27-Ի N 187-Ա/2                                        
                   ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ		                                               
       	                                                             
         Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝     
     
          Հ Ր Ա Մ Ա Յ ՈՒ Մ    Ե Մ
  
       1. Հայաստանի Հանրապետության կրթության, գիտության, մշակույթի և սպորտի նախարարի 2019 թվականի հունիսի 27-ի «Գրի և գրչության ծրագրի» իրականացման մասին» N 187-Ա/2 հրամանի 1-ին կետով հաստատված հավելվածը շարադրել նոր խմբագրությամբ` համաձայն հավելվածի:
      2. Նախարարության գլխավոր քարտուղարին` հաստատել ծախսերի ճշտված նախա- հաշիվը, կնքել սույն հրամանից բխող՝ «2019 թվականի հուլիսի 2-ի N 305 պայմանագրում փոփոխություններ կատարելու վերաբերյալ համաձայնագիրը:

Հավելված
ՀՀ կրթության, գիտության, մշակույթի և սպորտի նախարարի
«____» _________2019 թ.
N ______ Ա հրամանի


ԾՐԱԳԻՐ
Զարեհ Որբունու վիպային ժառանգության հանրային ներկայացումներ

	1
	Կազմակերպության անվանում
	Աշոտ Հովհաննիսյանի անվան հումանիտար հետազոտությունների ինստիտուտ

	2
	Կազմակերպության գտնվելու վայր
	Ազատության 10, 21,
Երևան 0037, Հայաստան


	3
	Ծրագրի անվանում
	Զարեհ Որբունու վիպային ժառանգության հանրային ներկայացումներ


	3.1
	Բովանդակություն 
	Հովհաննիսյան ինստիտուտը Գալուստ Գյուլբենկյան հիմնադրամի աջակցությամբ հրատարակության է պատրաստում ֆրանսահայ գրող Զարեհ Որբունու վիպային գործերը: Որբունու եռահատոր այս հրատարակությունը նրա վիպային գործերի առաջին ամբողջական և քննական հրատարակությունն է: Այն իրականացվում է սփյուռքի երկու մտավորականներ Գրիգոր Պըլտեանի ու Մարկ Նշանեանի և Հովհաննիսյան ինստիտուտի հետազոտող Սիրանուշ Դվոյանի փոխգործակցությամբ: Որբունու վիպային գործերի վերահրատարակություն/հրատարակությունը ուղեկցվելու է հայ իրականության մեջ «նոր վեպի» այս հիմնադիր տեքստերի հանրային ընթերցում-աշխատաժողովներով (թվով՝ 2 հատ), որոնք նպատակ ունեն հեղինակի վիպային գործերի առաջին հրատարակություներն ուղեկցած քննադատական մոտեցումների ու խմբագրական միջամտությունների շուրջ խոսակցություն ծավալելով` ձևավորել հեղինակի գործերն ընթերցելու նոր մշակույթ, այն է` տպագրության ու հանրային ընկալումներում ենթակայական գրականության առթած խոչընդոտները այսօր կարդալ ու ըմբռնել որպես վեպի մի մասը: Ընթերցում-աշխատաժողովները կուղեկցվեն սփյուռքի խմբագիրներից մեկի՝ Գրիգոր Պըլտեանի և արվեստաբան Վարդան Ազատյանի հանրային բանախոսությամբ (թվով՝ 2 հատ):  
Նախարարությունից հայցվող գումարը կծառայի հենց հանրային աշխատապարապմունքներ և բանախոսություն կազմակերպելուն ու Որբունու ստեղծագործությունը այս միջոցներով հանրայնացնելուն:

	3.2
	Նպատակ 
	Ծրագրի նպատակներն են.
ա/ սփյուռքյան գրական միտքը հայաստանյան մտքին հարաբերելը
բ/ հայ մտքի ժառանգության և ավանդության շարունակությունն ու պահպանությունը
գ/ ընթերցողական լսարան պատրաստելը
դ/ գրական գործերի հրատարակությունների խթանումը
ե/ Հայաստանում հրատարակչական գործի խթանումը
զ/ գրական ժառանգության հանրահռչակումը:
Վերջիններս համապատասխանում են ՀՀ ԿԳՄՍ նախարարության մշակութային քաղաքականությանը, որոնց առանցքում մշակութային արժեքների պահպանումն ու փոխանցումն է, մշակութային ժառանգության հանրահռչակումը, ինչպես նաև նորարարական նախաձեռնությունների խթանումը: Գրքի մեջ ամփոփված գրական ժառանգությունը սերունդներին փոխանցելու կարևորագույն օղակ է տեքստի հետ աշխատելու մշակույթը, մի հիմնախնդիր, որի իրականացման համար նաև մեթոդներ մշակելուն է ուղղված այս ծրագիրը:

	3.3
	Անցկացման ժամկետ
	1.08.2019-27.12.2019


	3.4
	Անցկացման վայր
	Երևան


	3.5
	Ակնկալվող արդյունքներ 
	Ծրագրի ակնկալվող արդյունքը Զարեհ Որբունու վիպային ժառանգության հանրահռչակումն է և բնագիր պատրաստելու փորձի փոխանցումը երիտասարդներին: 

